
Utafiti huu unafanywa na Tume kwa lengo la kubaini changamoto zilizopo katika mfumo wa kisheria na kitaasisi kuhusu Biashara ya kaboni ili kuishauri serikali maeneo yanayohitaji maboresho kwa lengo la kuwezesha kukabiliana na mabadiliko ya tabianchi, kulinda mifumo ya ikolojia na kuimarisha ustawi wa jamii.
Aidha, utafiti unafanyika kwa kuzingatia moja ya Nguzo za Dira ya Maendeleo ya Taifa ya mwaka 2050 inayoelekeza kuwa na uhifidhi wa mazingira na ustahimilivu dhidi ya mabadiliko ya tabianchi, sambamba na kuwa na Taifa linalotumia kikamilifu fursa za biashara ya kaboni na upatikanaji wa fedha kupitia ajenda ya mabadiliko ya tabianchi duniani ili kuongeza uwezo wa jamii na taifa katika kukabiliana na mabadiliko ya tabianchi. 

